
2. 3. Kap.
St. Paulus girje






24 Daddeke læ must dat dorvvo hærra sist forgarakkan ješ din lusa boattet.

25 Mutto darbašlaǯǯan lokkim digjidi vuolgatet velja Epaphroditus, muo barggo ja soatteguoibme, mutto din airas ja balvvalægje muo darbašvuođa dillest;

26 go haliduvai din buokai lusa, ja sagga morrašest læi, go di gullam læidek su buoccemen.

27 Buci galle ja jabmemen jo læi, mutto Ibmel su armeti, i daddeke dušše fal su, mutto maida muo, amam morraš morraš bagjeli oaǯǯot.

28 Damditti mon dade forgabut su vuolgatim, vai ilo di oaǯǯobættet, go di fastain oaidnebættet su, ja vai muo moraš šadda gæppanet.

29 Vuosstaivalddet su nabbo hærra sist buok iloin, ja adnet daggar olbmuid gudnest;

30 Dastgo Kristus daǥo ditti son jabmemen jo læi, go hæggas i mannenge adnam dævddam ditti, mi vaillomen læi din balvvalæmest muo vuosstai.



3. Kapittal.




1 Muo veljačak! ilost lækket hærra sist! Digjidi daidanaǥa sanid čallet i læk munji vaivven, mutto digjidi nannostussan.

2 Gæččat bædnagid, gæččat bahha barggid, gæččat čuopatusa!

3 Dastgo mi birračuopatussa læp, mi, guđek Ibmel balvvalæp vuoiŋa sist, ja Kristus Jesus sist ječaidæmek ramadæp oaǯe ala dorvastkættai;

4 josjoge maida mustgis dat læ man ala dorvastet, vela oaǯe dafhost. Jos nubbe gadda, sust

